
.
	1. Օրենքի նախագծի 9-րդ հոդվածի 6-րդ մասով նախատեսվում է, որ լիազորված մարմինը պետական գույքի կառավարման ոլորտում աջակցում է պետական սեփականություն հանդիսացող հողի, ընդերքի, անտառների, ջրային և այլ բնական ռեսուրսների տնօրինման ու օգտագործման պետական քաղաքականության հիմնադրույթների մշակմանը, մինչդեռ օրենքի նախագծի 6-րդ հոդվածի համաձայն` օրենքի գործողությունը չի տարածվում պետական սեփականություն հանդիսացող հողամասերի, ընդերքի, անտառների, մեկուսի ջրային օբյեկտների և պետությանը պատկանող այլ բնական պաշարների, պատմության և մշակույթի անշարժ հուշարձանների վրա: Այս առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 1-ին մասի պահանջը, որի համաձայն` իրավական ակտերում պետք է բացառվեն իրավական նորմերի ներքին հակասությունները:


	Ընդունվել է 
	Նախագիծը խմբագրվել է

	
	2. Օրենքի նախագծի 17-րդ հոդվածի 4-րդ մասի կապակցությամբ անհրաժեշտ է նկատի ունենալ, որ ՀՀ պետական բյուջեից հատկացվող դրամական միջոցների մեծությունը պետք է սահմանվի ոչ թե ՀՀ կառավարության կողմից, այլ «Բյուջետային համակարգի մասին» ՀՀ օրենքով:


	Ընդունվել է 
	Նախագիծը խմբագրվել է

	
	3. Օրենքի նախագծի 26-րդ հոդվածի 1-ին մասում պարզաբանման կարիք ունի «սեփականության իրավունքի անհատույց փոխանցում» արտահայտությունը:
	Ընդունվել է 
	Նախագիծը խմբագրվել է

	
	4. Օրենքի նախագծի 30-րդ հոդվածում նույնացվում են «նվիրատվություն» և «նվիրաբերություն» հասկացությունները, մինչդեռ ՀՀ քաղաքացիական օրենսգրքի համաձայն դրանք տարբեր նպատակներ ունեն: Ուստի առաջարկում ենք վերոհիշյալ հոդվածը խմբագրել, հստակ տարանջատել նշված հասկացությունները` դրանք համապատասխանեցնելով ՀՀ քաղաքացիական օրենսգրքի պահանջներին:


	Ընդունվել է 
	Նախագիծը խմբագրվել է

	
	5. Օրենքի նախագծի 32-րդ հոդվածի կապակցությամբ հայտնում ենք, որ պետական գույքի մասնավորեցումից ստացված միջոցների տնօրինման հետ կապված հարաբերություններն արդեն իսկ կարգավորվում են «Պետական գույքի մասնավորեցման /սեփականաշնորհման/ մասին» ՀՀ օրենքի 4-րդ գլխով, ուստի առաջարկում ենք վերոնշյալ հարաբերություններին վերաբերող դրույթները հանել օրենքի նախագծից, քանի որ դրանք չեն հանդիսանում վերջինիս կարգավորման առարկան: 
	Ընդունվել է
	Նախագիծը խմբագրվել է

	
	6. Օրենքի նախագծի 32-րդ և 35-րդ հոդվածների համաձայն նախատեսվում է պետական գույքի օտարումից և մասնավորեցումից, ինչպես նաև պետական գույքի վարձակալությունից ստացված միջոցների 10 տոկոսն ուղղել պետական գույքի կառավարման լիազոր մարմնին, ինչը չի համապատասխանում բյուջետային համակարգին վերաբերող օրենսդրությամբ ամրագրված սկզբունքներին: 
	Ընդունվել է
	Օրենքի նախագիծն ընդունվելուց հետո նախատեսվում է համապատասխան փոփոխություն կատարել նաև <Բյուջետային համակարգի մասին> ՀՀ օրենքում

	
	7. Օրենքի նախագծի 47-րդ հոդվածում անհրաժեշտ է հստակ նշել օրենքի ուժի մեջ մտնելու ժամկետը:
	Ընդունվել է
	Նախագիծը խմբագրվել է

	
	8. Օրենքի նախագծի 48-րդ հոդվածի անհրաժեշտությունը չկա` նկատի ունենալով ՀՀ կառավարության 2004 թվականի ապրիլի 8-ի «ՀՀ օրենքի, ՀՀ Ազգային ժողովի նորմատիվ որոշման, ՀՀ միջազգային պայմանագրի կիրարկումն ապահովող միջոցառումների մասին» թիվ 541-Ն որոշման պահանջները:

	Ընդունվել է
	Նախագիծը խմբագրվել է

	ՀՀ արտակարգ իրավիճակների նախարարություն

1/06.2/1650-11,2011-08-26
	      նախագծի 4-րդ հոդվածի <hատուկ նշանակության գույք> հասկացության և 6-րդ հոդվածի 2-րդ մասի <քաղաքացիների պաշտպանության> բառերը, համապատասխան հոլովաձևերով, փոխարինել <արտակարգ իրավիճակների և քաղաքացիական պաշտպանության> բառերով
	Ընդունվել է

	Նախագիծը խմբագրվել է

	ՀՀ արտաքին գործերի նախարարություն

16/21776-11, 2011-09-05
	      նախագծի 5-րդ հոդվածի 5-րդ կետում «դիվանագիտական առաքելությունների» բառերից հետո ավելացնել «և հյուպատոսական հիմնարկների» բառերը:
	Ընդունվել է

	Նախագիծը խմբագրվել է

	ՀՀ էներգետիկայի և բնական պաշարների նախարարություն  01/19.2/3520-11, 2011-09-09
	հաշվի առնելով, որ ՀՀ սահմանադրության հոդված 89-ի 3-րդ կետի համաձայն ՀՀ կառավարությունն է իրականացնում պետական գույքի կառավարումը, իրոք անհրաժեշտություն կա հստակեցնել ՀՀ կառավարության իրավասությունները այս կարևոր ոլորտում: Օրենքի նախագծում (հոդված 7՝ «Պետական գույքի կառավարման ոլորտում ՀՀ կառավարության իրավասությունները») դա իջեցված է մինչև ձևերի և կարգերի հաստատման աստիճանի:


	
	ՀՀ կառավարությունը պետական գույքի կառավարումն  իրականացնում է պետական գույքի կառավարման ոլորտի իրավական ակտերի ընդունմամբ /հաստատմամբ/:



	
	Օրենքի նախագծի հոդված 9-ում սահմանվում է լիազոր մարմնի իրավասությունները, ինչը հակասում է ՀՀ սահմանադրության գլուխ 5-ի 85-րդ հոդվածին, համաձայն որի՝ ՀՀ կառավարության և նրա ենթակա պետական կառավարման մարմինների գործունեության կազմակերպման կարգը ՀՀ վարչապետի ներկայացմամբ սահմանվում է ՀՀ նախագահի հրամանագրով:


	Չի ընդունվել
	Քանի որ ՀՀ նախագահի հրամանագրով սահմանվում է ՀՀ կառավարության գործունեության կարգը, այլ ոչ թե որևէ  պետական կառավարման մարմնի լիազորությունները



	
	Օրենքի նախագծում անհրաժեշտ է հստակեցնել և կոնկրետացնել տարբեր կառավարման մարմինների դերը և պատասխանատվությունը ՀՀ կառավարության կողմից իրենց լիազորված պետական գույքի կառավարման ոլորտում, ինչպես նաև տարանջատել այդ գործառույթները լիազոր մարմնի գործառույթներից:


	Ընդունվել է
	Նախագիծը խմբագրվել է

	
	Օրենքի նախագծից չի հասկացվում թե որոնք են պետական գույքի կառավարման նպատակներին հասնելու մեխանիզմները: Այսպես՝ հոդված 11-ի 2-րդ կետում նշվում է պետական բյուջեի եկամուտների ավելացման մասին և չի ասվում, թե ինչպես: Մեր կարծիքով այդ նպատակով հոդված 9-ի 10-րդ կետում պետք է ամրագրվի լիազոր մարմնի դերը պետական բյուջեի ձևավորման գործընթացում՝ ներկայացվելիք առաջարկությունների մասով և սահմանվի պատասխանատվություն՝ պետական բյուջեի այդ հոդվածով մուտքերի ապահովման գործում:
	Ընդունվել է մասամբ
	պետական գույքի օգտագործումից ու օտարումից ստացվելիք միջոցների վերաբերյալ կանխատեսումներն օգտագործվում են են պետական բյուջեի ձևավորման  համար

	
	Օրենքի նախագծում բացակայում է պետական գույքի կառավարման ոլորտում լիազոր մարմնի պատասխանատվության մասին գործառույթները և դժվար է պատկերացնել, որ դրանք միայն ուսումնասիրությունների, մոնիտորինգի և տարբեր ստուգումների իրականացնումն է:
	Չի ընդունվել
	Պարզ չէ, թե որոնք են լիազոր մարմնի պատասխանատվության մասին գործառույթները ու ինչու պետք է օրենքի նախագծում դրանք ամրագրվեն 

	
	Պետական գույքի հաշվառումը (հոդված 12) ներկայացված է որպես առանձին գործառույթ, հաշվի չառնելով, որ դա միասնական՝ անշարժ և շարժական գույքի, հողերի և բաժնետոմսերի գրանցման համակարգի վրա հիմնված գործառույթ է: Հարկավոր է օրենքի նախագծում հստակ ամրագրել, որ պետականորեն և համապատասխան վկայական ստացած գույքն է հաշվառվում գրանցամատյանում ու միայն դա կարող է հասկացվել որպես պետական սեփականություն:


	Չի ընդունվել
	Քանի որ պետական գույքի հաշվառման գրանցամատյանում  հաշվառման ենթակա է պետական կառավարչական հիմնարկների հաշվեկշռում հաշվառված շարժական և անշարժ գույքը

	
	Օրենքի նախագծի նախաբանում՝ («Գլուխ 1 Ընդհանուր դրույթներից» առաջ)  և 4-րդ հոդվածում՝ «Պետական գույքային հարաբերություններ» սահմանման մեջ «կառավարչական» բառը հարկավոր է փոխարինել «կառավարման» բառով:


	Ընդունվել է

	Նախագիծը խմբագրվել է



	
	Հոդված 2-ի՝ 3-րդ և 4-րդ կետերը առաջարկում ենք միավորել՝ տալով ընդհանուր սահմանում:


	Չի ընդունվել
	Նշված կետերով տրված սահմանումները հստակ են 

	
	 Հոդված 3-ի 12-րդ կետում՝ «ֆինանսական առողջացման բնագավառում քաղաքականության իրականացումը» բառերը առաջարկում ենք փոխարինել «կառավարման արդյունավետության բարձրացման և բնականոն գործունեության ապահովմանն ուղղված քաղաքականության իրականացումը» բառերով:


	Ընդունվել է

	Նախագիծը խմբագրվել է



	
	Հոդված 4-ում առաջարկում ենք՝

   1) «Պետական գույք» սահմանումը շարունակել նոր նախադասությամբ.

      «Պետական գույքի մանրամասնումը տրվում է սույն օրենքի 5-րդ հոդվածում»:


	Չի ընդունվել
	Քանի որ նախագծի խմբագրման արդյունքում 5-րդ հոդվածը խմբագրվել է

	
	            2) «Ոչ պետական մասնակցությամբ առևտրային կազմակերպություն» սահմանումը փոխել (մասնավորապես կարող է լինել՝ «Ոչ որոշիչ պետական մասնակցությամբ առևտրային կազմակերպություն»),


	Չի ընդունվել
	Նման սահմանումը ՀՀ քաղաքացիական օրենսգրքով նախատեսված չէ

	
	  3) «Գույքային շրջանառություն» սահմանման մեջ «քաղաքացիական» և «հողային» բառերից առաջ ավելացնել «Հայաստանի Հանրապետության» բառերը,                       
	Ընդունվել է

	Նախագիծը խմբագրվել է



	
	            4) «Պետական սեփականություն հանդիսացող շենք, շինությունների պահպանում» և «Պետական սեփականություն հանդիսացող շենք, շինությունների սպասարկում» սահմանումների սկզբում ավելացնել «պետական սեփականություն հանդիսացող» բառերը: «Պետական սեփականություն հանդիսացող շենք, շինությունների սպասարկում» սահմանումը ավելի հստակ շարադրման կարիք ունի:


	Ընդունվել է
	Նախագիծը խմբագրվել է



	
	5. Հոդված 5-ի 2-րդ կետում՝ հարկավոր է «մասնակցություն» բառը փոխարինել «բաժնեմասը» բառով:


	Չի ընդունվել 
	Մասնակցությունը կարող է լինել ոչ միայն բաժնեմասի տեսքով

	
	6. Հոդված 6-ի 1-ին կետով սահմանվում է, որ օրենքի գործողությունները չեն տարածվում պետական սեփականություն հանդիսացող գույքի որոշ տեսակների վրա: Մինչդեռ, ի հակադրություն դրան, հոդված 9-ի 6-րդ կետով լիազոր մարմնի գործառույթների կազմում սահմանված է, որ վերջինս աջակցում է գույքի այդ տեսակների տնօրինման և օգտագործման պետական քաղաքականության հիմնադրույթների մշակմանը:


	Ընդունվել է
	Նախագիծը խմբագրվել է



	
	7. Հոդված 9-ով սահմանվող՝ «պետական գույքի կառավարման ոլորտում լիազոր մարմնի իրավասությունները» մեր կարծիքով սույն օրենքի նախագծի առարկա չեն՝ հոդվածով 7-ով արդեն իսկ սահմանվում է պետական գույքի կառավարման ոլորտում ՀՀ կառավարության իրավասությունները, իսկ վերջինս էլ իր որոշումներով կսահմանի այս ոլորտում լիազոր մարմնի և պետական կառավարման այլ մարմինների իրավասությունները:

Օրենքի նախագծում՝ հոդված 9-ը (որի ենթակետերը, ըստ էության լիազոր մարմնի կանոնադրական գործառույթներ են) թողնելու դեպքում հարկավոր է 6-9-րդ և 18-րդ կետերի սկզբում ավելացնել «պետական գույքի կառավարման ոլորտում» բառերը:


	Ընդունվել է մասամբ
	Նախագիծը խմբագրվել է

	
	Հոդված 9-ի՝ 

  1) 1-ին կետում նշվում է, որ լիազոր մարմինը իրականացնում է իր տնօրինությանը տիրապետմանը և օգտագործմանը հանձնված պետական գույքի կառավարումը, մինչդեռ օրենքի նախագծի մյուս հոդվածներով լիազոր մարմնի իրավասությունները տարածվում են պետական այլ մարմիններին ամրացված գույքի վրա,


	Չի ընդունվել
	Ի թիվս այլոց լիազոր մարմինն իրականացնում է նաև իր տնօրինությանը հանձնված պետական գույքի կառավարումը

	
	  2) 12-րդ կետի համաձայն լիազոր մարմինը մշակում է պետական գույքի մասնավորեցման ծրագրերը և օրենքի նախագծի հետագա տեքստում ոչինչ չի ասվում այդ ծրագրերի կատարման մեխանիզմների պատասխանատվության մասին,


	Ընդունվել է
	Նախագիծը խմբագրվել է



	
	  3) 18-րդ կետով՝ լիազոր մարմինը ոչ միայն պետք է հսկողություն իրականացնի գործարքներով մյուս կողմի համար նախատեսված պարտավորությունների կատարման համար, այլ նաև պատասխանատու լինի պայմանագրերով Հայաստանի Հանրապետության ստանձնած պարտավորությունների կատարման համար:


	Չի ընդունվել 
	Պայմանագրային պարտավորությունների չկատարման մասին դրույթները սահմանվում են համապատասխան պայմանագրերով

	
	8. Հոդված 9-ի՝ 11-րդ, 15-րդ, 16-րդ և 17-րդ կետերը, ինչպես նաև հոդված 20-ի 4-րդ կետը, հոդված 27-ի 2-րդ կետը, հոդված 42-ի 5-րդ և 7-րդ կետերը հարկավոր է խմբագրել՝ դրանցում նախատեսելով պետական կառավարման այլ մարմինների դերը և մասնակցությունը:


	Ընդունվել է
	Նախագիծը խմբագրվել է



	
	9. Հոդված 10-ի՝

            1) 6-րդ կետի սկզբում հարկավոր է ավելացնել «պետական գույքի կառավարման ոլորտում» բառերը,


	Ընդունվել է
	Նախագիծը խմբագրվել է



	
	            2) 5-րդ կետում «արժեքի ավելացում» բառերը առաջարկում ենք փոխարինել «արժևորում» բառերով:


	Չի ընդունվել 
	Քանի որ խոսքը եղած արժեքի ավելացման մասին է, այլ ոչ թե դրա գնահատման 

	
	10. Հոդված 32-ի՝ 1-ին և 2-րդ կետերի, ինչպես նաև հոդված 35-ի 9-րդ կետի դրույթները՝ պետական գույքի օտարումից, մասնավորեցումից և վարձակալության տրամադրումից ստացված միջոցների 10%-ի հատկացումը պետական գույքի կառավարման լիազոր մարմնին՝ «պետական գույքի կառավարմանն ուղղված միջոցառումների արդյունավետ կազմակերպման» համար, մեր կարծիքով ընդունելի չէ, քանի որ վերոնշյալը հանդիսանում է լիազոր մարմնի կանոնադրական գործառույթ՝ գործող օրենսդրության համաձայն պետական գույքի օտարումից, մասնավորեցումից և վարձակալության տրամադրումից  ստացված միջոցները ուղղվում են միայն պետական և համայնքային բյուջեներ:


	Ընդունվել  է

	Նախատեսվում է համապատասխան փոփոխություն կատարել գործող օրենսդրության մեջ

	
	11. Հոդված 41-ի՝

  1) 3-րդ կետով նշվում է, որ «կազմակերպություններն ինքնաբերաբար համարվում են ցանկից հանված», սակայն չի նշվում ինչպես և ինչ կարգով,

  2) 4-6-րդ կետերը շարադրված են որպես հրահանգներ և այլ ոչ թե որպես օրենքի դրույթներ,

  3) 5-րդ կետում հասկանալի չէ՝ ինչ ասել է «սոցիալական զարգացման ցուցանիշները»,


	Ընդունվել է
	Նախագիծը խմբագրվել է

	
	12. Հոդված 42-ի՝

   1) 6-րդ կետն առաջարկվում ենք հանել, քանի որ այդ դրույթի գործողության մեջ լինելու դեպքում հնարավոր չէր լինի իրականացնել Հայաստանի Հանրապետությունում ամենից խոշոր ներդրումային՝ «Հրազդան 5» ջերմային կայանի կառուցման ծրագիրը,


	Չի ընդունվել
	Նշված պայմանը սահմանվել է կազմակերպություններում պետական բաժնեմասը 51 տոկոսից ավել պահպանելու համար և յուրաքանչյուր դեպքի համար օրենքի նախագծից համապատասխան կետերը հանելու մասին առաջարկն անըդունելի է: Հարկ է նշել նաև, որ խստացնող օրենքը հետադարձ ուժ չունի և չի կարող ազդել արդեն իսկ ընդունված որոշումների կամ կնքված պայմանագրերի /ծրագրերի/ և այլի վրա:

	
	  2) 7-րդ կետով սահմանված է, որ լիազոր մարմինը իրականացնում է պետական և պետական մասնակցությամբ առևտրային կազմակերպություններում ներդրումային գործարար ծրագրերի կատարման նկատմամբ հսկողություն: Հասկանալի չէ թե ինչու և ինչպես պետք է լիազոր մարմինն իրականացնի այս գործառույթը:


	Ընդունվել է
	Նախագիծը խմբագրվել է

	ՀՀ էկոնոմիկայի նախարարություն  01/10.2.2/4950-11, 2011-09-07
	   
 1. Նախագծից անհրաժեշտ է հանել «բովանդակություն»-ը` համաձայն «Իրավական ակտերի մասին» Հայաստանի Հանրապետության օրենքի (այսուհետ` Օրենք) 37-րդ հոդվածի

	Ընդունվել է
	Նախագիծը խմբագրվել է

	
	2. Նախագծի նախաբանից առաջարկում ենք հանել առաջին նախադասությունը, քանի որ համաձայն Օրենքի 37-րդ հոդվածի 2-րդ մասի` նախաբանում սահմանվում է միայն իրավական ակտի ընդունման նպատակներն ու պատճառները
	Ընդունվել է
	Նախաբանը խմբագրվել է 

	
	3. Նախագծի հոդված 1-ում անհրաժեշտ է ներառել նաև օտարերկրյա աձանց` որպես գույքային հարաբերությունների սուբյեկտ:


	Ընդունվել է
	Նախագիծը խմբագրվել է

	
	4. Հոդված 2-ի վերնագիրը առաջարկում ենք շարադրել հետևյալ բովանդակությամբ` «ՊԵՏԱԿԱՆ ԳՈՒՅՔԱՅԻՆ ՀԱՐԱԲԵՐՈՒԹՅՈՒՆՆԵՐԻ ԿԱՆՈՆԱԿԱՐԳՄԱՆ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԴՐՈՒԹՅՈՒՆԸ»:


	Ընդունվել է
	Վերնագիրը խմբագրվել է

	
	5. 2-րդ հոդվածի 1-ին մասը առաջարկում ենք շարադրել հետևյալ խմբագրությամբ.

«Պետական գույքային հարաբերությունները կանոնակարգող օրենսդրությունը բաղկացած է Հայաստանի Հանրապետության քաղաքացիական օրենսգրքից, Հայաստանի Հանրապետության հողային օրենսգրքից, «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքից, պետական գույքի մասնավորեցման ծրագրերի մասին օրենքները, սույն օրենքը և պետական գույքային հարաբերությունները կանոնակարգող իրավական ակտերից:»: 


	Չի ընդունվել
	Նշված հոդվածի 1-ին մասը հստակ շարադրված է

	
	6. Անհրաժեշտ է ամբողջ նախագծում «քաղաքացի» հասկացությունը փոխարինել «ֆիզիկական անձ» հասկացությամբ, քանի որ համաձայն նախագծի 1-ին հոդվածի` սույն օրենքը կարգավորում է պետական գույքի, այդ թվում գույքային իրավունքների տնօրինման, տիրապետման և օգտագործման հետ կապված, ինչպես նաև պետական գույքի շրջանառության առնչությամբ պետական կառավարչական և տեղական ինքնակառավարման մարմինների, իրավաբանական և ֆիզիկական անձանց միջև ծագող հարաբերությունները: 


	Չի ընդունվել
	ՀՀ քաղաքացիական օրենսգրքով  <ֆիզիկական անձ> հասկացուցությունը փոխարինվել է <քաղաքացի> հասկացությամբ

	
	7. 4-րդ հոդվածում 

7.1. Անհրաժեշտ է հստակեցնել «պետական գույք» հասկացությունը` դրանից հանելով «դրամական միջոցներ» և «ներառյալ արժեթղթեր,» բառերը և ներառելով «բաժնեմաս» հասկացությունը:


	Չի ընդունվել
	Դրամական միջոցներ և արժեթղթերը ևս հանդիսանում են պետական գույք, իսկ պետական բաժնետոմսերը ևս արժեթուղթ են

	
	7.2. «Պետական առևտային կազմակերպություն», «Պետական մասնակցությամբ առևտրային կազմակերպություն» և «Ոչ պետական մասնակցությամբ կազմակերպություն» հասկացությունների մեջ «ընկերություն» բառը փոխարինել «առևտրային կազմակերպություն» բառերով:


	Ընդունվել է
	Նախագիծը խմբագրվել է

	
	7.3. «Պետական գույքի մասնավորեցում» և «Պետական գույքի օտարում» հասկացությունների մեջ անհրաժեշտ է հստակ տարանջատել մասնավորեցում և օտարում հասկացությունները, այն է` մասնավորեցման ծրագրերը հաստատվում է ՀՀ Ազգային ժողովի կողմից, իսկ օտարումն իրականացվում է ՀՀ կառավարության որոշմամբ:


	Չի ընդունվել
	Հստակ նշված է, որ մասնավորեցումն իրականացվում է օրենքով հաստատված ծրագրերով, իսկ օրենքները ՀՀ-ում ընդունվում են ՀՀ Ազգային ժողովի կողմից:

	
	7.4. «Պետական գույքի կառավարման ծրագիր» հասկացության մեջ «փաստաթուղթ» բառը փոխարինել «որոշում» բառով:


	Ընդունվել է
	Կատարվել է փոփոխություն

	
	7.5. «Պետական սեփականություն հանդիսացող շենք, շինությունների սպասարկում» հասկացության մեջ «ինչպես նաև» բառերից հետո «սպասարկման գույքով ապահովման» բառերը հանել:


	Ընդունվել է
	Խմբագրվել է

	
	7.6. «Պետական գույքի կառավարում» հասկացությունից առաջարկում ենք հանել «պետական իրավունքի գրանցում» բառերը, քանի որ իրավունքների (գույքային և ոչ գույքային) գրանցումները կանոնակարգված են այլ օրենքներով, և այդ գործառույթը կառավարման բաղադրիչ չի կարող հանդիսանալ, ուստի անընդունելի է նախագծի 17-րդ հոդվածը:


	Ընդունվել է
	Խմբագրվել է

	
	7.7. «Պետական բաժնեմասի կառավարման լիազոր ներկայացուցիչ» հասկացությունը և նախագծի հոդված 43-ը ընդունելի չեն, քանի որ սահմանված չեն լիազոր ներկայացուցիչներին ներկայացվող պահանջները, լիազորությունների և պատասխանատվության շրջանակը, գնահատման շրջանակը: Իսկ նման պայմաններում նրանց վարձատրության պետական բյուջեով իրականացնելու փոխարեն առաջարկում ենք այն կատարել նախագծի 32-րդ և 35-րդ հոդվածներով նախատեսված միջոցների հաշվին:


	Չի ընդունվել
	Լիազոր  լիազոր ներկայացուցիչներին ներկայացվող պահանջները, լիազորությունների և պատասխանատվության շրջանակը սահմանվելու են ՀՀ կառավարության որոշմամբ և քանի որ լիազոր ներկայացուցիչ նշանակվելու են պետական կառավարման  տարբեր մարմինների ենթակայության ընկերություններում, անընդունելի դրանց վարձատրությունը նախագծի  32-րդ և 35-րդ հոդվածներով նախատեսված միջոցների հաշվին իրականացնելը:

	
	8. Հոդված 7-ում անհրաժեշտ է նախատեսել պետական գույքի կառավարման քաղաքականության մշակման գործառույթի վերապահումը ՀՀ կառավարությանը, և այդ առումով հանել նախագծի 8-րդ հոդվածը:


	Չի ընդունվել
	Քաղաքականության մշակման գործառույթն իրականացվում է լիազոր մարմնի կողմից, իսկ հաստատվում է   ՀՀ կառավարության կողմից

	
	9. Հոդված 9-ի 

9.1. 7-րդ մասում անհրաժեշտ է հստակ նշել, թե որ ոլորտներում և ինչպես է աջակցում ձեռնարկատիրության զարգացմանը: 


	Ընդունվել է
	Նախագիծը խմբագրվել է

	
	9.2. 14-րդ մասից հանել «արժեք» բառը, քանի որ լիազորված պետական մարմինը կազմակերպում է գույքի գնահատման, այլ ոչ թե գույքի արժեքի գնահատման աշխատանքների իրականացումը: 


	Ընդունվել է
	Նախագիծը խմբագրվել է

	
	10. 10-րդ հոդվածի 2-րդ մասից «պետական գույքի կառավարման արդյունավետության բարձրացում» սկզբունքը տեղափոխել 11-րդ` պետական գույքի կառավարման նպատակները հոդված, քանի որ վերը նշվածը ոչ թե սկզբունք, այլ նպատակ է:


	Ընդունվել է
	Նախագիծը խմբագրվել է

	
	11. 11-րդ հոդվածի 5-րդ մասը չի համարվում որպես պետական գույքի կառավարման նպատակ, այլ անհրաժեշտ է այն դիտարկել որպես պետական գույքի կառավարման սկզբունք:


	Ընդունվել է
	Նախագիծը խմբագրվել է

	
	12. 12-րդ հոդվածում անհասկանալի է պետական գույքի հաշվառման տրված սահմանումը, մասնավորապես լիազորությունների որոշակիություն հասկացությունը:


	Ընդունվել է
	Նախագիծը խմբագրվել է

	
	13. 13-րդ հոդվածում «թղթային և էլեկտրոնային» բառերը փոխարինել «թղթային և/կամ էլեկտրոնային» բառերով:


	Ընդունվել է
	Նախագիծը խմբագրվել է

	
	14. 12-րդ հոդվածում և 14-րդ հոդվածի առաջին մասում տրված պետական գույքի հաշվառում և պետական անշարժ գույքի հաշվառում հասկացությունները անհրաժեշտ է համապատասխանեցնել մեկը մյուսին: Միևնույն ժամանակ անհասկանալի է պետական գույքից պետական անշարժ գույքի տարանջատումը նախագծում:


	Ընդունվել է
	Նախագիծը խմբագրվել է

	
	15. 16-րդ հոդվածի վերնագրում «կարգը» բառից առաջ լրացնել «վարման» բառը:  


	Ընդունվել է
	Նախագիծը խմբագրվել է

	
	16. 17-րդ հոդվածի 

15.1. 3-րդ մասը շարադրել հետրյալ խմբագրությամբ.

«3. Պետական անշարժ գույքի նկատմամբ սեփականության իրավունքի պետական գրանցման աշխատանքների պատասխանատու և կազմակերպիչ է համարվում պետական գույքի կառավարման լիազոր մարմինը:»:


	Ընդունվել է
	Նախագիծը խմբագրվել է

	
	15.2. 4-րդ մասը անհրաժեշտ է վերախմբագրել, քանի որ պետական բյուջեի միջոցները չեն տնօրինվում ՀՀ կառավարության կողմից, այլ հաստատվում են Հայաստանի Հանրապետության օրենքով, հետևապես պետական բյուջեից հատկացվող դրամական միջոցների մեծությունը չի կարող սահմանվել ՀՀ կառավարության կողմից: Այն կարգավորվում է «Բյուջետային համակարգի մասին» ՀՀ օրենքով:


	Ընդունվել է
	Նախագիծը խմբագրվել է 

	
	17. 25-րդ հոդվածում անհրաժեշտ է հստակ նշել, թե որ պետական հիմնարկների մասին է խոսքը: Ինչպես նաև նույն հոդվածի 4-րդ մասը անհրաժեշտ է հանել, քանի որ այն մեր կարծիքով չի բխում պետական գույքի արդյունավետ կառավարման սկզբունքներից:


	Ընդունվել է
	Նախագիծը խմբագրվել է

	
	18. 25-րդ հոդվածի 6-րդ մասում «75%-ից,» բառից հետո լրացնել «բացառությամբ ներդրումային և այլ ծրագրերով օտարումների,»:


	Չի ընդունվել
	Նման մոտեցումը կոռուպցիոն ռիսկեր է պարունակում

	
	19. 26-րդ հոդվածում որպես օտարման եղանակ անհրաժեշտ է սահմանել նաև գույքի փոխանակումը, իսկ նույն հոդվածի 1-ին մասի 3-րդ կետում «նվիրատվություն/նվիրաբերություն» բառերը փոխարինել «նվիրատվություն կամ նվիրաբերություն» բառերով: Նույն հոդվածի 2-րդ մասի 2-րդ կետում «պարտավորություններ,» բառից հետո լրացնել «բացառությամբ տվյալ գույքի դիմաց վճարումից,» բառերով: Միևնույն ժամանակ հոդվածում անհրաժեշտ է նախատեսել դրույթ, որի համաձայն օտարման կարգերը պետք է սահմանի Հայաստանի Հանրապետության կառավարությունը:


	Ընդունվել է մասամբ
	Նախագիծը խմբագրվել է, նշված հոդվածի 9-րդ կետում արդեն իսկ սահմանված է, որ օտարման կարգը սահմանվում է Հայաստանի Հանրապետության կառավարությունը:



	
	20. 27-րդ հոդվածի վերնագրից անհրաժեշտ է հանել «և ոչ պետական առևտրային կազմակերպությունների գույքի օտարումը» բառերը, քանի որ ոչ պետական աևտրային կազմակերպությունների ակտիվների կառավարման գործընթացը կարգավորված է «Բաժնետիրական ընկերությունների մասին» ՀՀ օրենքով:  


	Ընդունվել է
	Նախագիծը խմբագրվել է

	
	21. 30-րդ հոդվածում անհրաժեշտ է հստակ տարանջատել նվիրաբերություն և նվիրատվություն հասկացությունները:


	Ընդունվել է
	Նախագիծը խմբագրվել է

	
	22. 32-րդ հոդվածում ամրագրված դրույթը հակասում է «Պետական գույքի մասնավորեցման (սեփականաշնորհման) մասին» և «Բյուջետային համակարգի մասին» ՀՀ օրենքներով ամրագրված դրույթներին, որի հետ կապված անհրաժեշտ է փոփոխություններ իրականացնել ներկայացված Նախագծում կամ «Բյուջետային համակարգի մասին» ՀՀ օրենքում: 


	Ընդունվել է 
	Նախատեսվում է փոփոխություն կատարել նաև «Բյուջետային համակարգի մասին» ՀՀ օրենքում

	
	23. 35-րդ հոդվածի 4-րդ մասում «աճուրդով» բառից հետո լրացնել «, եթե Հայաստանի Հանրապետության կառավարության որոշմամբ այլ բան նախատեսված չէ»: 


	Չի ընդունվել
	Վարձակալության տրամադրումն իրականացվում է ՀՀ կառավարության կողմից հաստատված կարգով և վարձակալության տրամադրման համար ՀՀ կառավարության որոշման անհրաժեշտություն չկա

	
	24. 36-րդ հոդվածի 4-րդ մասում «սահմանված կարգով» բառերից հետո լրացնել «` Հայաստանի Հանրապետության կառավարության որոշման հիման վրա»: Նույն հոդվածի 6-րդ մասը կրկնում է 35-րդ հոդվածի 8-րդ մասին: Հոդվածի 3-րդ մասից հանել «պետական կառավարչական հիմնարկներին` «Պետական կառավարչական հիմնարկների մասին» Հայաստանի Հանրապետության օրենքի,» բառերը, քանի որ համաձայն «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի 1-ին մասի` հիմնարկի գույքը ձևավորվում է հիմնադրի կողմից նրա տիրապետմանը, տնօրինմանն ու օգտագորմանը հանձնված (ամրացված) գույքից, այլ ոչ թե անհատույց օգտագործման տրամադրված գույքից:


	Չի ընդունվել 
	քանի որ 36-րդ հոդվածի 1-ին կետում արդեն իսկ նշված է որ, անհատույց օգտագործման տրամադրումն իրականացվում է <Հայաստանի Հանրապետության կառավարության որոշմամբ > : Միևնույն ժամանակ առկա են դեպքեր, երբ պետական գույքը պետական կառավարչական հիմնարկներին տրամադրվում է անհատույց օգտագործման իրավունքով:

	
	25. 38-րդ հոդվածում անհրաժեշտ է նախատեսել դրույթ, որի համաձայն եթե գույքը վաճառվում է մրցույթով կամ ուղղակի վաճառքի ձևով և եթե պահանջվում է նաև ներդրումների իրականացում, ապա մինչև գույքի վաճառքը` ի ապահովումն պարտավությունների կատարման գույքը գրավադրվի վաճառողի մոտ:


	Չի ընդունվել
	Նշված հոդվածում խոսքը պետական գույքը համապատասխան ֆինանսական միջոցների ստացման դիմաց գրավադրման մասին է

	
	26. 43-րդ հոդվածի 5-րդ մասում առաջարկում ենք, որպեսզի աշխատանքային պայմանագրի օրինակելի ձևը սահմանի լիազոր մարմինը` նրանում հետագայում կատարվելիք փոփոխություններն ու լրացումները առավել ճկուն դարձնելու նպատակով:


	Չի ընդունվել
	Նպատակահարմար է  աշխատանքային պայմանագրի օրինակելի ձևը սահմանել ՀՀ կառավարության որոշմամբ

	
	27. 44-րդ հոդվածը հանել, քանի որ պետական և պետական մասնակցությամբ առևտրային կազմակերպությունների վերակազմակերպման հետ կապված հարաբերությունները կարգավորվում են համապատասխան իրավական ակտերով:


	Չի ընդունվել
	Քանի որ նշված հոդվածով սահմանված են պետական և պետական մասնակցությամբ առևտրային կազմակերպությունների վերակազմակերպման պայմանները, որոնք ոչ մի իրավական ակտերով կարգավորված չեն:

	
	28. 46-րդ հոդվածի 2-րդ մասում «օրենքով» բառը անհրաժեշտ է փոխարինել «Հայաստանի Հանրապետության կառավարության որոշմամբ» բառերով:


	Ընդունվել է 
	Կետը խմբագրվել և միացվել է 1-ին կետին:

	
	29. Նախագծի ընդունմամբ գույքի կառավարման լիազորված մարմնին կվերապահվեն լայն լիազորություններ, ինչը չի նպաստի գույքի կառավարման արդյունավետության բարձրացմանը: Միևնույն ժամանակ նշենք նաև, որ նախագծում ներառված են դրույթներ, որոնք արդեն իսկ կարգավորված են տարբեր իրավական ակտերով, հետևապես առաջարկում ենք ևս մեկ անգամ քննարկել դրանք սույն նախագծում ներառելու նպատակահարմարության հարցը:


	Չի ընդունվել
	Նախագծով կանոնակարգվում են արդեն իսկ վերապահված լիազորությունների շրջանարկներում իրականացվող գործառույթները և անընդունելի է  պնդումը, որ լիազորությունների վերապահումը չի նպաստի գույքի կառավարման արդյունավետության բարձրացմանը:

	
	4. Նախագծի 40-րդ հոդվածի 1-ին կետում առաջարկում ենք «ոչ հարկային» ար​տա​հայ​տու​​թյունը փոխարինել «այլ եկամուտներ» արտահայտությամբ` համաձայն  «ՀՀ բյուջետային հա​​մակարգի մասին» ՀՀ օրենքի 17-րդ հոդվածի 1-ին կետի «ե» ենթակետի:


Ելնելով վերոգրյալից, գտնում ենք նպատակահարմար լրամշակել Նախագիծը` հաշվի առնելով կատարված  դիտողությունները և առաջարկությունները:
	Ընդունվել է
	Նախագիծը խմբագրվել է

	ՀՀ ֆինանսների նախարարություն
4/4.5-4/85072-11,  2011-09-26
	 Նախագծի 32-րդ հոդվածով հստակ չի կարգավորվում  հողամաս չհանդիսացող անշարժ գույքի օտարումից և մասնավորեցումից ստացվող մուտքերին առնչվող հարաբերությունները, քանի որ բերված ձևակերպմամբ պետական սեփականություն հանդիսացող նշված կատեգորիային վերաբերում են այդ հոդվածի և 1-ին և 2-րդ կետերը, որոնցով բարձրացված հարաբերությունների մասով տարբեր մոտեցումներ են ամրագրված:Նպատակահարմար չենք գտնում պետական գույքի օտարումից և մաս​նա​վո​​​ր​ե​ցումից (հոդված 32), ինչպես նաև պետական գույքի վարձակալությունից (հոդված 35) ստաց​​​ված միջոցների 10 տոկոսի ուղղումը պետական գույքի կառավարման լիազոր մարմնին, քա​նի որ այս մոտեցումը չի բխում ընդհանուր բյուջետային քաղաքականության տրա​մա​բա​նու​թյու​նից:


	Ընդունվել է
	Նախատեսվում է համապատասխան փոփոխություն կատարել նաև «Բյուջետային համակարգի մասին» ՀՀ օրենքում

	
	 Առաջարկում ենք հանել Նախագծի 35-րդ հոդվածի 6-րդ կետը, քանի որ նրանով առաջարկվող մոտեցումը ան​հրա​ժեշտության դեպքում նպատակահարմար է կարգավորել տվյալ տարվա պետական բյուջեի մասին օրենքով:


	Չի ընդունվել
	Պետական գույքը հիմնադրամներին վարձակալության հանձնելիս հաշվարկված վարձակալության վճարները՝ որպես պետության կողմից հիմնադրամներում կատարվող կամավոր գույքային վճար, հիմնադրամներին  թողնելու չափորոշիչներըն արդեն իսկ սահմանված են ՀՀ կառավարության որոշմամբ, կան բազմաթիվ ընդունված որոշումներ, իսկ ՀՀ պետական բյուջեով սահմանվում են նման դեպքերում վարձավճարների հաշվանցման կարգը

	
	Առաջարկում եմ հանել Նախագծի 43-րդ հոդվածը


	Չի ընդունվել
	Նշված հոդվածով կանոնակարգվում են պետական մասնակցությամբ առևտրային կազմակերպություններում լիազոր ներկայացուցիչների ընտրության, որակավորման և նշանակման հետ կապված հարաբերությունները: 

	
	Եթե Վարչության կողմից կարող են ձեռնարկվել միջոցառումներ, որոնց արդյունքում գույքը կվաճառվի գույքի գնահատված արժեքից ավելի բարձր գնով կամ այլ խիստ որոշակի պայմաններում, և այդ միջոցառումների իրականացումն ուղղակիորեն կախվածության մեջ է Վարչությանը խրախուսման խնդրի լուծման հետ, ապա Վարչության կողմից հստակ հիմնավորումների ներկայացմամբ  հնարավոր է այն դարձնել քննարկման առարկա:  Այնուամենայնիվ նման մոտեցման դեպքում խնդիր կառաջանա մի շարք իրավական ակտերում (Մասնավորապես` <<ՀՀ բյուջետային համակարգի մասին>> ՀՀ օրենքում) կատարել  համապատասխան փոփոխություններ:


	Ընդունվել է մասամբ
	Նախատեսվում է  համապատասխան փոփոխություն կատարել նաև «Բյուջետային համակարգի մասին» ՀՀ օրենքներով

	ՀՀ տրանսպորտի և կապի նախարարություն  01/08.1/7489-11, 2011-09-13
	1. Նախագծի 7-րդ հոդվածը լրացնել նոր 13-րդ կետով հետևյալ բովանդակությամբ՝

<13. սահմանում է պետական գույքի դուրս գրման կարգը.>:


	Չի ընդունվել


	Պետական գույքի դուրս գրման կարգը սահմանվում է ՀՀ ֆինանսների նախարարի կողմից



	
	Նախագծի 35-րդ հոդվածի 1-ին մասը շարադրել հետևյալ խմբագրությամբ՝

<<1. Պետական գույքը վարձակալության է տրամադրում պետական գույքի կառավարման լիազորված մարմինը համաձայնեցնելով  տվյալ պետական գույքը տնօրինող կամ տիրապետող (ամրացված) պետական մարմնի հետ: Համաձայնեցման կարգը սահմանում է Հայաստանի Հանրապետության կառավարությունը>>:


	Չի ընդունվել


	Պետական գույքը վարձակալության տրամադրման դեպքում համաձայնեցվում է պետական գույքը տնօրինող կամ տիրապետող (ամրացված) պետական մարմնի հետ և դրա համար առանձին կարգի սահմանման անհրաժեշտություն չկա

	
	Նախագծի 36-րդ հոդվածի 4-րդ մասի <լիազոր մարմնի  կողմից> բառերից հետո լրացնել <համաձայնեցնելով տվյալ գույքը տնօրինող կամ տիրապետող (ամրացված) պետական մարմնի հետ> բառերը
	Չի ընդունվել
	Պետական գույքի անհատույց տրամադրումն իրականացվում է ՀՀ կառավարության որոշման հիման վրա և համաձայն գործող օրենսդրության որոշման նախագիծը պարտադիր համաձայնեցվում է շահագրգիռ մարմինների հետ

	
	Նախագծի X-րդ գլուխը լրացնել նոր հոդվածով՝  <Պետական գույքի կոնցեսիա> վերնագրով
	Ընդունվել է
	Նախագիծը խմբագրվել է

	
	Նախագծի 42-րդ հոդվածի 2-րդ մասը հանել, անհասկանալի է կապը պետական գույքի կառավարման լիազոր մարմնի պետական և պետական մասնակցությամբ առևտրային կազմակերպության զարգացման գործող ծրագրի օրինակելի ձևի հետ:


	Չի ընդունվել


	Գործարար ծրագրի օրինակելի ձևը համաձայն ՀՀ կառավարության 2010 թվականի ապրիլի 29-ի թիվ 474 որոշմամբ հաստատում է ՀՀԿԱ ՊԳԿՎարչության պետը

	
	Միաժամանակ  նախագծի XI-րդ գլուխը ամբողջովին  խմբագրման  կարիք ունի, նկատի ունենալով, որ պետական, պետական մասնակցությամբ և ոչ պետական մասնակցությամբ առևտրային կազմակերպությունների կառավարումը իրականացնում է հիմնադիրը (ՀՀ կառավարությունը), ուստի ընկերությունների բաժնետոմսերի կառավարման  կառավարումը պետք է իրականացնի հիմնադրի կողմից լիազորված պետական կառավարման մարմինը:
	Չի ընդունվել
	Նշված գլխի դրույթները չեն հակասում գործող օրենսդրությամբ հիմնադրի կողմից լիազոր պետական մարմնին վերապահված լիազորությունների իրականացմանը

 

	ՀՀ մշակույթի նախարարություն 01/5.1/3752-11, 2011-08-29
	1. օրենքի նախագծի 2-րդ հոդվածում <Պետական գույքի մասնավորեցման (սեփականաշնորհման) մասին> Հայաստանի Հանրապետության օրենքը>> բառերից հետո լրացնել <Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին> Հայաստանի Հանրապետության օրենքը> բառերը,

2. օրենքի նախագծի 6-րդ հոդվածի 1-ին մասում <այլ բնական պաշարների> բառերից հետո լրացնել <պատմության և մշակույթի անշարժ հուշարձանների> բառերը,

3.  օրենքի նախագծի 15-րդ հոդվածի 1-ին մասում <և անշարժ գույքը (բացառությամբ> բառերից հետո լրացնել <պատմության և մշակույթի անշարժ հուշարձանների,> բառերը:    
	Ընդունվել է
	Նախագիծը խմբագրվել է

	ՀՀ կրթության և գիտության նախարարություն /01/10/9942-11, 2011-09-07
	1.Օրենքի նախագծի 9-րդ հոդվածի  16-րդ մասը, 11-րդ հոդվածի 5-րդ մասը, հոդված 36-ի 5-րդ և 6-րդ մասերը  անհասկանալի են և լրացուցիչ պարզաբանման կարիք ունեն:


	Ընդունվել է
	Նախագիծը խմբագրվել է

	
	2.Օրենքի նախագծի հոդված 16-ի 2-րդ մասում <<վրա>> բառից հետո լրացնել <<համաձայնեցնելով համապատասխան պետական լիազորված մարմնի հետ >> բառերը:


	Չի ընդունվել
	Պետական գույքի օգտագործման մասին որոշումներն ընդունվում են ՀՀ կառավարության կողմից և համաձայն գործող օրենսդրության որոշման նախագծերը համաձայնեցվում են շահագրգիռ մարմինների հետ

	
	3. Նախագծի հոդված 32-ի 1-ին մասը և հոդված 35-ի 9-րդ մասը անհրաժեշտ է  հիմնավորել:


	Ընդունվել է
	Հիմնավորումները ներկայացված են համապատասխան հոդվածներում

	
	4. Նախագծի հոդված 35-ի 1-ին, 5-րդ մասերը հակասում եմ <<Պետական ոչ առևտրային կազմակերպությունների մասին>> ՀՀ օրենքին:
	Չի ընդունվել
	Նշված մասերը չեն հակասում <Պետական ոչ առևտրային կազմակերպությունների մասին>> ՀՀ օրենքին, քանի դրանցում խոսքը գնում է վարձակալների, այլ ոչ թե անհատույց օգտագործողների մասին

	ՀՀ գյուղատնտեսության նախարարություն  ՍԿ/07.1/4472-11, 2011-09-01
	      1.5-րդ հոդվածի բովանդակությունը համապատասխանեցնել նույն հոդվածի վերնագրին, 4-րդ հոդվածում սահմանված  <պետական գույք> հասկացությունը համապատասխանեցնել 5-րդ հոդվածի դրույթներին.

      2.   հստակեցնել 3-րդ հոդվածի 9-րդ կետը.       

      3.  4-րդ հոդվածի  16-րդ և 17-րդ պարբերություններով և 9-րդ    հոդվածի    2-րդ կետով նախատեսված դրույթները հստակեցնել. 

      4.  4-րդ հոդվածի, 7-րդ հոդվածի 11-րդ և 9-րդ հոդվածի 16-րդ կետերի <պետական գույքի կառավարում>, <կազմակերպությունների ֆինանսական դիտարկումներ> և <ընկերությունների ֆինանսատնտեսական վիճակի  վերլուծություն>  հասկացությունները հստակեցնել, հաշվի առնելով պետական կառավարման այլ մարմիններին վերապահված լիազորությունները.     

        5. 33-րդ հոդվածի 1-ին կետը շարադրել հետևյալ խմբագրությամբ.            <Պետական կառավարչական հիմնարկներին ամրացված հանրակացարանային բնակելի տարածքներն անհատույց սեփականաշնորհվում են դրանցում 3 տարուց ավելի հաշվառված և փաստացի բնակվող Հայաստանի Հանրապետության քաղաքացիներին և 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության  քաղաքացիություն ստացած անձանց>.


	Ընդունվել է
	Նախագիծը խմբագրվել է

	
	      6.35-րդ հոդվածում  նախատեսել դրույթ պետական ոչ առևտրային կազմակերպություններին ամրացված գույքի` կազմակերպության կողմից  վարձակալության տրամադրման դեպքերի վերաբերյալ:
	Չի ընդունվել
	Նշված դեպքերը կանոնակարգվում են <Պետական ոչ առևտրային կազմակերպությունների մասին> ՀՀ օրենքով

	ՀՀ քաղաքաշինության նախարարություն

01/14/4185-11, 2011-08-29
	նախագծի 30-րդ հոդվածի 4-րդ կետում <պետական գույքի կառավարման լիազորված մարմինը> բառերը փոխարինել <ՀՀ կառավարության որոշմամբ սահմանված  մարմինը > բառերով:

Նշված առաջարկությունը պայմանավորված է նրանով, որ  տարբեր ծրագրերի իրականացման անհրաժեշտությունից ելնելով, պետական սեփականություն հանդիսացող  բնակելի տների /բնակարանների/ նվիրատվության պայմանագրերը կնքում են                       ՀՀ կառավարության կողմից լիազորված մարմինները, մասնավորապես` երկրաշարժի հետևանքով անօթևան մնացած ընտանիքներինը` ՀՀ քաղաքաշինության նախարարությունը, զոհված զինվորական ծառայողների ընտանիքներինը`                           ՀՀ պաշտպանության նախարարությունը, առանց ծնողական  խնամքի մնացած երեխաներինը` ՀՀ աշխատանքի և սոցիալական հարցերի նախարարությունը և այլն:
	Ընդունվել է
	Նախագիծը խմբագրվել է

	ՀՀ պաշտպանության նախարարություն

ՊՆ/510-1096, 2011-09-01
	1. 2-րդ հոդվածի 1-ին մասը, 7-րդ հոդվածը և 9-րդ հոդվածի 5-րդ մասը խմբագրման կարիք ունի,

2. հստակեցնել օրենքի նախագծում օգտագործվող ՙհատուկ նշանակության գույք՚, ՙմոբիլիզացիոն նշանակության օբյեկտներ՚ և ՙմոբիլիզացիոն պաշարներ՚ հասկացությունները,

3. օրենքում դրույթներ նախատեսել պետական մարմիններին ամրացված պետական գույքի կառավարման իրավասությունների մասով,

4. 5-րդ հոդվածը խմբագրել 4-րդ հոդվածի համապատասխան կետում,

5. հստակեցնել 24-րդ հոդվածի 6-րդ կետը,

6. 43-րդ հոդվածի 3-րդ կետում ՙլիազոր մարմինը՚ բառերից հետո լրացնել ՙՀայաստանի Հանրապետության կառավարության կողմից սահմանված կարգով՚ բառերը:
	Ընդունվել է
	Նախագիծը խմբագրվել է

	ՀՀ տարածքային կառավարման նախարարություն

03/22/5467-11, 2011-08-26
	Նախագծի 4-րդ հոդվածով ներմուծվում է պետական բաժնեմասի կառավարման լիազոր ներկայացուցիչ հասկացությունը, իսկ 43-րդ հոդվածի 1-ին կետում նշվում է, որ պետական և պետական մասնակցությամբ առևտրային կազմակերպություններում պետական բաժնեմասի կառավարումը վերադաս կառավարման մարմինների առաջարկության հիման վրա կարող է իրականացվել պետության կողմից լիազոր ներկայացուցիչների միջոցով: Մինչդեռ վերադաս կառավարման մարմինների կողմից առաջարկություններ չներկայացնելու դեպքում պետական բաժնեմասի կառավարման լիազոր ներկայացուցիչ չի լինի: Հետևաբար առաջարկում ենք սահմանել դրույթ, որով կհստակեցվի պետական բաժնեմասի կառավարման լիազոր ներկայացուցիչ չլինելու դեպքում վերջինիս պարտականությունների կատարումը:


	Չի ընդունվել
	Եթե վերադաս կառավարման մարմինների առաջարկություն չեն ներկայացնում, ուրեմն համապատասխան պետական մասնակցությամբ առևտրային կազմակերպություններում պետական բաժնեմասի կառավարման լիազոր ներկայացուցչի  անհրաժեշտություն չկա:

	
	Նախագծի 7-րդ հոդվածում առաջարկում ենք նշել նաև, որ պետական ոչ առևտրային կազմակերպությունների գործադիր մարմինների ընտրության (նշանակման) և հարյուր տոկոս` պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների գործադիր մարմինների ընտրության (նշանակման) ընդհանուր կարգերը սահմանում է ՀՀ կառավարությունը:


	Ընդունվել է


	Նախագիծը խմբագրվել է

	
	   Նախագծի 3-րդ հոդվածի 8-րդ կետում առաջարկում ենք <հանրային շահերի բավարարման համար> բառերը փոխարինել <պետության և հասարակության կարիքների համար սեփականության օտարման գործընթացը ՀՀ օրենսդրությամբ սահմանված կարգով համակարգումը /կազմակերպումը/>, այլապես, շարադրվածից ստացվում է, որ պետությունն է տնօրինում համայնքին կամ քաղաքացուն պատկանող սեփականության շահերը: Իսկ 9-րդ կետում հստակեցնել <համամասնությունների սահմանման> իմաստը: Հետևաբար վերոգրյալ կետը առաջարկում ենք հանել
	Ընդունվել է
	Նախագիծը խմբագրվել է

	ՀՀ ԿԱ պետական եկամուտների կոմիտե
01/3-3/6038-11, 2011-08-25
	1. Նախագծի 26-րդ հոդվածում`

- նպատակահարմար է սահմանել, թե որն է գույքի օտարման <սեփականության իրավունքի անհատույց փոխանցում>  եղանակը, քանի որ, իր էությամբ, այն նման է նվիրատվությանը: Միաժամանակ, նախագծի 33-րդ հոդվածով նախատեսվում է <...բնակելի տարածքների անհատույց սեփականաշնորհում>, որը, որպես օտարման եղանակ, նշված չէ 26-րդ հոդվածում.

- 3-րդ մասում ուղղակի եղանակով գույքի օտարման մասում ներառել նախագծի 34-րդ հոդվածով սահմանվող` պետական գույքի փոխանակությունը, քանի որ գույքի փոխանակությունը ևս ուղղակի օտարում է:


	Ընդունվել է 
	Նախագիծը խմբագրվել է

	
	Նախագծի 32-րդ հոդվածի <1>-ին և <2>-րդ մասերից հանել <<և մասնավորեցումից>> բառերը, քանի որ նախագծի 31-րդ հոդվածի 1-ին մասի համաձայն պետական գույքի մասնավորեցումն իրականացվում է <Պետական գույքի մասնավորեցման (սեփականաշնորհման) մասին> ՀՀ օրենքով, որը դուրս է նշված նախագծի իրավասության շրջանակներից: Կարծում եմ, հոդվածի <2>-րդ մասում նշված` պետական անշարժ գույքի օտարումից ստացված միջոցների բաշխման հարցը համապատասխան հիմնավորման կարիք ունի:
	Ընդունվել է
	Նախագիծը խմբագրվել է



	
	2. Առաջարկում ենք նախագծից հանել 43-րդ հոդվածը ամբողջությամբ, քանի որ ներկայումս պետական մասնակցությամբ ընկերություններում ներդրվում է կորպորատիվ կառավարման համակարգը և ընդհանուր ժողովի և տնօրենների խորհրդի գործունեության միջոցով այդ խնդիրը ավելի արդյունավետ կլուծվի:


	Չի ընդունվել


	Լիազոր ներկայացուցիչը ներկայացնում է բաժնետիրոջ շահերը, իսկ  տնօրենների խորհուրդն իրականացնում ընկերության կառավարումը

 

	
	3.Օրենքի նախագծի 27-րդ հոդվածը լրամշակման կարիք ունի, քանի որ դրանում սահմանվում է պետական և պետական մասնակցությամբ առևտրային կազմակերպությունների սեփականությունը հանդիսացող գույքի օտարման վերաբերյալ դրույթ, սակայն նշված դրույթի կիրառման հստակ մեխանիզմները օրենքի նախագծում սահմանված չեն:
	Չի ընդունվել
	Քանի որ գույքն առանձնացնելուց և որևէ պետական կառավարման մարմնին ամրացնելու հետո այն դառնում է պետական գույք, որի օտարման մեխանիզմները հստակ սահմանված են

	ՀՀ ԿԱ անշարժ գույքի կադաստրի պետական կոմիտե
Ե/7.2/4260-11, 2011-08-26
	Նախագծում առկա են որոշակի ներքին հակասություններ` կապված պետական գույքի հաշվառման տվյալների գրանցման համար նախատեսված գրանցամատյանի տարբեր անվանումների օգտագործման հետ: Մասնավորապես, նախագծի 4-րդ հոդվածում այդ հասկացությունը սահմանվել է որպես <<Պետական գույքի միասնական գրանցամատյան>>, սակայն հետագա տեքստում, մասնավորապես` 13, 14 և 15-րդ հոդվածներում օգտագործվում է նաև <<Պետական գույքի հաշվառման գրանցամատյան>> եզրույթը, որը` ըստ էության, վերաբերում է նույն փաստաթղթին: Բացի այդ, Հայաստանի Հանրապետության քաղաքացիական օրենսգրքի 132-րդ հոդվածի պահանջների համաձայն, գույքը ներառում է նաև գույքային իրավունքներ, որոնց գրանցման համար նախատեսված է <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքով սահմանված գույքի նկատմամբ իրավունքների պետական գրանցման մատյանը, ուստի գույքային իրավունքների մասով <<գրանցամատյան>> եզրույթի օգտագործումը նախագծում հակասություն է առաջացնում նաև Հայաստանի Հանրապետության քաղաքացիական օրենսգրքի և <<Գույքի նկատմամբ իրավունքների պետական գրանցման մասին>> Հայաստանի Հանրապետության օրենքի վերը նշված դրույթների հետ: Այդ իսկ պատճառով, քանի որ նշված փաստաթուղթը նախատեսված է պետական գույքի հաշվառման գործառույթի արդյունքների փաստաթղթային ամրագրման համար, առաջարկում ենք նախագծում որպես այդ փաստաթղթի անվանում օգտագործել <<պետական գույքի հաշվառման միասնական մատյան>> եզրույթը:


	Ընդունվել է
	Նախագիծը խմբագրվել է

	
	Նախագծի 25-րդ հոդվածի 2-րդ մասում պետք է սահմանել, որ պետական գույքի վարձակալները գնման նախապատվություն ունեն միայն տվյալ գույքը ուղղակի վաճառքով օտարելու դեպքում, քանի որ պետական գույքի օտարման այլ եղանակների դեպքում, գնման նախապատվության իրավունք չի կարող կիրառվել: Բացի այդ, հստակեցման կարիք ունի <<բարեխիղճ վարձակալ>> եզրույթը, այն իմաստով, թե որ դեպքերում վարձակալը պետք է կամ կարող է համարվել բարեխիղճ և ում է վերապահվում նման բարեխղճության գնահատման իրավասությունը:
	Ընդունվել է
	Նախագիծը խմբագրվել է

	
	Մեր կարծիքով, լուրջ վերանայման կարիք ունեն նախագծի 25-րդ հոդվածով սահմանված պետական գույքի օտարման որոշակի պայմանները: Ընդհանուր առմամբ, նշված հոդվածի 4-րդ մասով սահմանվել է շատ կարևոր մի սկզբունք, որի համաձայն պետական անշարժ գույքն օտարվում է ամբողջական` որպես մեկ միավոր: Կարելի է ենթադրել, որ դրույթը վերաբերում է անշարժ գույքի առանձին տարրերի` հողամասի և ամրակայված գույքի ամբողջական օտարմանը, ինչն անշուշտ արտացոլում է Հայաստանի Հանրապետության օրենսդրությամբ ընդունված այդ տարրերի անբաժանելի բնույթը: Սակայն գտնում ենք, որ նախագծով բավարար կարգավորված չեն պետական գույքի օտարման գործընթացում շենք շինություններով ծանրաբեռնված պետական հողամասերի օտարման հետ կապված առանձնահատկությունները: Չնայած այն հանգամանքին, որ նախագծի 25-րդ հոդվածի 3-րդ և 7-րդ մասերը նախատեսում են տվյալ խնդրի որոշակի իրավական կանոնակարգում, սակայն այդ մասերի կարգավորման առարկա հանդիսացող հարաբերությունները արդեն իսկ լիարժեք և նույն ձևով կանոնակարգված են Հայաստանի Հանրապետության քաղաքացիական օրենսգրքի 209-րդ և 564-րդ հոդվածներով, ուստի գտնում ենք, որ այս մասով նախագծում առավել մանրամասն պետք է կանոնակարգվեն պետական անշարժ գույքի օտարման դեպքում դրա առանձին բաղադրիչների` հողամասի և ամրակայված գույքի, փոխհարաբերության և այդ տարրերի օտարման գների որոշման հետ կապված գործառույթները: Այդ կապակցությամբ, նախ` հարկ է նախագծով հստակ սահմանել պետական անշարժ գույքի ուղղակի վաճառքի դեպքում հողամասի վաճառքի գնի որոշման կարգը: Մասնավորապես, Հայաստանի Հանրապետության հողային օրենսգրքի 66-րդ հոդվածի 2-րդ մասի պահանջների համաձայն պետության և համայնքների սեփականություն հանդիսացող հողամասերի ուղղակի վաճառքի գինը սահմանվում է տվյալ հողամասի կադաստրային գնի չափով, իսկ նախագծով սահմանված դրույթների համաձայն պետական գույքի վաճառքի նվազագույն գինը չի կարող  ցածր լինել գույքի գնահատված արժեքի 75 %-ից, որի պարագայում անհասկանալի է, թե խոսքը վերաբերում է հողամասի և ամրակայված գույքի գնահատված արժեքին, թե ամրակայված գույքի գնահատված արժեքի և հողամասի կադաստրային արժեքի հանրագումարին: Եթե հողամասը նույնպես նախատեսվում է օտարել գնահատված արժեքի 75 %-ից ոչ պակաս գնով, ինչը, մեր կարծիքով, ճիշտ մոտեցում է, ապա այդ մասով անհրաժեշտ է համապատասխան փոփոխություն կատարել նաև Հայաստանի Հանրապետության հողային օրենսգրքի վերը նշված դրույթում, դրանում բացառություն նախատեսելով պետական անշարժ գույքի օտարման դեպքերի համար: 

	Ընդունվել է
	Նախագիծը խմբագրվել է

	
	Քննարկվող խնդրի շրջանակներում կարծում ենք առավել մանրամասն կանոնակարգման կարիք ունի նաև օտարման ենթակա պետական սեփականություն հանդիսացող շենք շինություններով ծանրաբեռնված հողամասերի օպտիմալ չափերի որոշման կարգը: Մասնավորապես կարող են լինել դեպքեր, երբ օտարվող օբյեկտի կազմում շենք շինություններով զբաղեցված հողամասը լինի առավել արժեքավոր, քան դրա վրա գտնվող շինությունները, ինչը կարող է առաջանալ օրինակ օտարվող հողամասի չհիմնավորված մեծ չափերով: Այդ պարագայում անհրաժեշտություն կա սահմանել օտարվող օբյեկտների կազմում հողամասերի արդյունավետ չափերի որոշման մեխանիզմները կամ սկզբունքները, որոնց հիմքում կարող է դրվել հողամասի և ամրակայված գույքի գնահատված արժեքների հարաբերությունը: Մեր կարծիքով, եթե օտարվող օբյեկտի կազմում ընդգրկված հողամասի գնահատված արժեքը գերազանցում է ամրակայված գույքի գնահատված արժեքն և այդ հողամասի որևէ մասը կարող է օտարվել որպես ինքնուրույն գույքային միավոր, ինչը չի խաթարի ամրակայված գույքի նպատակային նշանակությանը համապատասխան այդ գույքի բնականոն շահագործմանը, ապա տվյալ դեպքում հողամասի այդ մասը առավել նպատակահարմար է օտարել հրապարակային սակարկություններով, որպես առանձին գույքային միավոր, այլ ոչ թե ամբողջ հողամասը դիտարկել որպես շենք շինությունների սպասարկման համար անհրաժեշտ հողամաս: Կարծում ենք, այս խնդիրը ևս սերտորեն կապված է հողամասերի վաճառքի, գների որոշման վերաբերյալ արդեն իսկ ներկայացված առաջարկությունների հետ, ուստի այս հարցերը պետք է քննարկվեն միևնույն համատեքստի ներքո:
	Ընդունվել է
	Նախագիծը խմբագրվել է 

	
	Նախագծի 25-րդ հոդվածի 8-րդ մասը անհրաժեշտ է համապատասխանեցնել Հայաստանի Հանրապետության քաղաքացիական օրենսգրքի 209-րդ հոդվածի 2-րդ մասի պահանջներին: Մասնավորապես, Հայաստանի Հանրապետության քաղաքացիական օրենսգրքի 209-րդ հոդվածի 2-րդ մասի պահանջների համաձայն արգելվում է օտարել պետական և համայնքային uեփականություն հանդիuացող այն շենքերը կամ շինությունները, որոնք գտնվում են այնպիսի հողամասերի վրա, որոնց uեփականության իրավունքով փոխանցումն արգելված է օրենքով, մինչդեռ Նախագծի 25-րդ հոդվածի 8-րդ մասի դրույթը վերաբերում է միայն Հայաստանի Հանրապետության հողային օրենսգրքի 60-րդ հոդվածով սահմանված հողամասերում կառուցված շենք շինությունների հողերին, որոնց վրա գտնվող շենք շինությունների օտարումը, ըստ Հայաստանի Հանրապետության քաղաքացիական օրենսգրքի վերը նշված դրույթի, ևս արգելված է:

	Ընդունվել է
	Նախագիծը խմբագրվել է 

	
	Պետական անշարժ գույքի օտարման պայմաններում նպատակահարմար է ամրագրել նաև օտարվող գույքի նկատմամբ գույքային իրավունքների ամբողջականության և հստակեցվածության սկզբունքը, որի համաձայն օտարվող օբյեկտի կազմում կամ չպետք է առկա լինի որևէ շենք կամ շինություն, որի նկատմամբ պետության իրավունքները սահմանված կարգով նախօրոք չեն ենթարկվել պետական գրանցման, որը կբացառի օտարվող անշարժ գույքի կազմում ինքնակամ կամ իրավահաստատող փաստաթղթերով չհիմնավորված շինությունների առկայությունը, կամ նման շինությունների առկայությամբ պետական անշարժ գույքի օտարման հնարավորություն նախատեսելու դեպքում, նախագծով առնվազն պետք է կարգավորվի այդ շինությունների առկայությամբ պայմանավորված օտարման առանձնահատկությունները, մասնավորապես` նման շինությունների իրավական ռեժիմն ու դրանց հետագա տնօրինման հետ կապված առանձնահատկությունները: 
	Ընդունվել է
	Նախագիծը խմբագրվել է

	ՀՀ Գեղարքունիքի մարզպետարան  01/08/3469-11, 2011-08-22
	առաջարկում ենք նախագծի 1-ին գլխի 4-րդ հոդվածի ՙՙՊետական սեփականություն հանդիսացող շենք, շինությունների սպասարկում՚՚ պարբերության մեջ ՙՙէլեկտրամատակարարման՚՚ բառից հետո ավելացնել ՙՙջերմամատակարարման՚՚ բառը և հանել ՙՙսպասարկման գույքով ապահովման՚՚ կրկնվող դարձվածքը, իսկ նախագծի 3-րդ գլխի 7-րդ հոդվածի 3-րդ կետը կարդալ՝ …հաստատում է պետական գույքի գնահատման կարգը: 
	Ընդունվել է մասամբ
	Նախագիծը խմբագրվել է

	ՀՀ Շիրակի մարզպետարան

01/4018-11, 2011-08-24
	                                        Դիտողություններ և առաջարկություններ  չունի:

	ՀՀ Կոտայքի մարզպետարան  01/17/3012-11, 2011-08-22
	Դիտողություններ և առաջարկություններ  չունի:

	ՀՀ Արմավիրի մարզպետարան  01/10/2542-11, 2011-08-23
	Դիտողություններ և առաջարկություններ  չունի:

	ՀՀ Վայոց ձորի մարզպետարան  01.1/03.1/3862-11, 2011-08-22
	Դիտողություններ և առաջարկություններ  չունի:

	ՀՀ Արագածոտնի մարզպետարան  01/21/2471-11, 2011-08-23
	Դիտողություններ և առաջարկություններ  չունի:

	ՀՀ Սյունիքի մարզպետարան

01/3662-11, 2011-08-24
	Դիտողություններ և առաջարկություններ  չունի:

	ՀՀ Արարատի մարզպետարան 1/15/1/3885-11, 2011-08-22
	Դիտողություններ և առաջարկություններ  չունի:

	ՀՀ Տավուշի մարզպետարան / 01/22.1/3296-11,2011-08-26
	Դիտողություններ և առաջարկություններ չունի:  

	ՀՀ առողջապահության նախարարություն

ՀՔ/06.1/7675-11, 2011-08-23
	Դիտողություններ և առաջարկություններ  չունի:

	ՀՀ սպորտի և երիտասարդության նախարարություն
3/09/777-11, 2011-08-23
	Դիտողություններ և առաջարկություններ  չունի:

	ՀՀ բնապահպանության նախարարություն

1/04.3/11568-11, 2011-08-24
	Դիտողություններ և առաջարկություններ  չունի:

	ՀՀ աշխատանքի և սոցիալական հարցերի նախարարություն
ԱԳԳ/7043-11, 2011-08-25
	Դիտողություններ և առաջարկություններ  չունի:

	ՀՀ ոստիկանություն

35/1119, 2011-08-26
	Դիտողություններ և առաջարկություններ  չունի:

	ՀՀ ազգային անվտանգրության ծառայություն

11/518, 2011-08-26
	Դիտողություններ և առաջարկություններ  չունի:


